
Nafarroako Zerga Ogasunak eta Gizarte Segurantzako Erakunde Nazionalak informazioa elkar trukatzeko oinarriak adostu dituzte 
Gobernuaren presidenteordeak, Francisco Iribarren, eta GZEN-ren zuzendari nagusiak, Fidel Ferreras, erabakia sinatu dute.
Asteazkena, 2007ko apirilaren 4a  Nafarroako Zerga Ogasunak eta Gizarte Segurantzaren Erakunde Nazionalak Erabaki bat sinatu dute informazioa elkarri elkar trukatzeko. Zerga Ogasunaren ordez, Nafarroako Gobernuaren presidenteordea eta Ekonomia eta Ogasun Departamentuko kontseilari Francisco Iribarren Fentanes jaunak sinatu du Erabakia, eta GSEN-ren ordez, berriz, bere zuzendari nagusi Fidel Ferreras Alonso jaunak.
Nafarroako Zerga Ogasuna erakunde autonomoa da, Nafarroako Gobernuaren Ekonomia eta Ogasun Departamentuari atxikita, eta Foru Komunitaterako eskubide publikoko zergak eta diru-sarrerak kudeatzeaz, ikuskatzeaz eta biltzeaz arduratzen da. 
Gizarte Segurantzako Erakunde Nazionala Espainian Gizarte Segurantza kudeatzen duen erakundea da. Bere zereginak, besteak beste, Gizarte Segurantzako sistemaren zerbitzu ekonomikoak administratzea da, Estatuko Zerbitzu Publikoari, Itsasoko Gizarte Erakundeari eta Migrazioen eta Gizarte Zerbitzuetako Erakundeari, autonomia erkidegoetako eskumeneko zerbitzuei kudeatzea egokitu zaien zerbitzuak izan ezik. 
Bi erakundeek uste dute informazioa elkar trukatzeko sistema egonkorra eta aldian aldikoa ezartzea ona dela euren helburuak betetzeko. Sistema hori bi erakundeen funtzionamendua araupetzen duten araudien araberakoa da. 
Informazioaren elkartrukatze hau Herri Administrazioetako Araubide Juridikoari eta Administrazio Prozedura Erkideari buruzko azaroaren 26ko 30/1992 Legearen arabera egiten da. Bertako 4.1. c) artikuluak dio herri administrazioen arteko harremanak zuzendu behar dituen printzipioetako bat euren helburuak betetzeko beharrezko informazioa eskura jartzea dela. 
Hala ere, Erabaki honetan ezarritako informazioaren elkartrukatzeak hiritarren ohorearen eta intimitate pertsonalaren eta familiarraren eskubidea errespetatzen du, Espainiako Konstituzioaren 18. artikuluarekin eta Izaera Pertsonaleko Datuak Babesteari buruzko abenduaren 13ko 15/1999 Lege Organikoarekin bat etorrita. 
Halaber, gaur Nafarroako Ogasunak eta GSEN-ek sinatutako Erabakia Zergari buruzko Foru Lege Orokorraren araberakoa da (abenduaren 14ko 13/2000), eta bertako 104.1. artikuluak dio erakunde publiko guztiek, baita GSEN ere, dagokion administrazio fiskalek eskatutako zergei buruzko edozein informazio garrantzitsu eman behar dutela nahita nahiez. Eta, horretaz gain, Pertsona Fisikoen Errentaren gaineko Zerga araupetzen duen Foru Legeak (abenduaren 30eko 22/1998) dio herri administrazioei zergari buruzko informazioa eman behar zaiela egokitutako betebeharrak garatu ahal izateko.  
Esparru juridiko honetan, Nafarroako Ogasunak Gizarte Segurantzako Erakunde Nazionalari informazioa emango dio Gizarte Segurantzako ekonomia laguntzak aitortzen eta onura ateratzen laguntzeko helburuarekin, horiek kudeatzeko, interesatuen edo senitartekoen diru-sarreren maila egiaztatu behar denean eta, hain zuzen ere, zerga administrazioaren ziurtagiri bat exijitzen denean. 

Eta bestalde, GSEN-ek Nafarroako Zerga Ogasunari bidaltzen dion informazioaren helburua Gizarte Segurantzako laguntzei buruzko datuak biltzea izango da, zergen ondorioetarako. 
Informazio hau elkarri trukatzeko, interesatuek ez dute euren baimena eman beharko, Zergei buruzko abenduaren 17ko 58/2003 Lege Orokorreko 94 eta 95 artikuluen eta Zergei buruzko abenduaren 14ko 13/2000 Foru Lege Orokorreko 104 eta 105. artikuluen eta Gizarte Segurantzaren Lege Orokorrari buruzko Testu bateginaren 36.6. artikuluaren arabera egiten denean. Gainontzeko kasuetan, informazioa elkar trukatzeko, interesatuek aurretik ontza teman beharko dute. 
Zerga Ogasunak emandako datuak zergadunek aitortutakoak izango dira, beraz automatizatu aurretik, ez da egiaztapenik exijitu behar izango. Hala ere, egiaztapen hori egin ondoren, egingo balitz, egiaztatutako datuen berri emango da. Hein berean, GSEN-ek emandako datuak Gizarte Segurantzako laguntzei buruzkoak dira, aldi jakin batean. Datu horiek horretarako ezarritako prozeduraren bidez datu basetan sartu dira, eta, egiaztatu ondoren, azken datu horien berri emango da. 
Informazioaren elkartrukea aldian aldiko izaera du. Sinatu duten bi erakundeek aplikazio telematiko bat zehazteko konpromisoa hartu dute, datuak eraginkortasunez igortzeko eta horien kostuak merkatzeko. Bi erakundeek kudeaketa organo bana izendatuko dute Erabaki hau gauzatzerakoan sortzen diren arazoak ebazteko. Nafarroako Ogasunean, organoa Zerga Planifikazio eta Informazio Zerbitzua izango da, eta GSEN-ean, berriz, Laguntzak Kudeatzeko zuzendariordetza nagusia izango da. 
Emandako datuak kontrol bikoitza izango dute. Bi erakundeek jasotako datuen zaintza eta erabilera kontrolatuko dute, eta halaber, bi erakundeek adostu daitekeen egiaztapenari men egitea onetsi dute, emandako informazioa behar bezala erabiltzen ari dela egiaztatzeko. Bi erakundeetako funtzionarioek datu horiek isilean gorde beharko dituzten nahita nahiez. 
Erabakia exekutatzeko eta auziak ebazteko, koordinazio eta jarraipen batzorde misto bat sortuko da, Nafarroako Zerga Ogasuneko eta GSEN-eko hiru ordezkariez osatuta. 
Erabaki honen indarraldia 2007ko abenduaren 31n iraungiko da eta automatikoki berrituko da urteko aldiez, inolako alderdiak, indarraldia amaitu baino hilabete lehenago salatzen ez badu. 
Erabakiaren eranskin banak sinatutako erakunde batetik bestera informazioa aldian-aldian hornitzeko epeak zehaztu dituzte. Horrela, Nafarroako Zerga Ogasunak, Pertsona Fisikoen Errenta eta Ondare gaineko Zergari dagokionez, Gizarte Segurantzako Erakunde Nazionalari eman beharko dio erretiroko, alarguntasuneko, ezgaitasun iraunkorreko, senitartekoen aldeko, familia babesaren laguntzetako eta diru-sarreren mugaren menpeko bestelako pentsioetako gutxieneko pentsioen zenbatekoei eta onuradunei buruzko informazioa. Informazioa urtero eta astero bidaliko da. 
Hein berean, GSEN-k Zerga Ogasunari bidaliko dio alarguntasun pentsioei buruzko informazioa, aldez aurreko ordainketaren modalitateko kenketa fiskaleko ondorioetarako, hileko aldizkakotasunarekin; alarguntasun pentsioak PFEZ-ren kenketa fiskaleko ondorioetarako, urteko aldizkakotasunarekin; eta ezgaitasuneko pentsioak, minusbaliotasunaren kenketako ondorioetarako, urteko aldizkakotasunarekin. 

